
Zavod za bolesti ovisnosti je 
najmlađa javna zdravstvena usta-
nova u Zeničko-dobojskom kan-
tonu. Osnovana je pred sami kraj 
2005. godine, Odlukom Vlade 
ZDK, kao mudro postavljeni od-
govor na izazove koje je vrijeme 
nosilo sa sobom: ekspanzija zlo-
upotreba psihoaktivnih supstan-
ci, heroinska ovisnost, širenje 
komorbidnih infektivnih bolesti, 
hepatitisa C, hepatitisa B te bo-
jazni pojave HIV-a, porast kri-
minaliteta vezanog za nesuvisla 

ponašanja onih koji su u kontak-
tu sa drogama. Za te tvrdnje je, 
kako kaže prim.mr.sci. Amir dr. 
Čustović, direktor Zavoda, posto-
jala neumoljiva statistika, a time 
i ubjedljiva potreba da se poku-
ša stati na put širenju ovisnosti, 
redukciji već postojeće te zaštiti 
zdravlje stanovništva u ZDK. 

Decentralizacijski tip rada

„Zavod je u vremenu prepo-
znavao svoju obavezu, svoje ka-
pacitete prilagođavao mogućim 
finansijskim, a time kadrovskim i 
prostornim kapacitetima. Vektor 
koji pokazuje rast je u stalnom 
usponu, a posljednje godine su 
posebno upadljive. Zavod nije do-
stigao zenit svog razvoja te se oče-

kuje dalji razvoj kako u kapaciti-
ranosti profesionalaca, tako i, što 
posebno i sa zadovoljstvom na-
glašavam, rastom sadržaja uslu-
ga koje Zavod postavlja sebi kao 
cilj. Usvojena je nova sistematiza-
cija koja podrazumijeva 55 radnih 
mjesta koja su raspoređena u tri 
službe, pet odjela, šest odjeljenja, 
jedan klub, apoteku, stacionarni 

odjel i dnevnu bolnicu, kao novu 
organizacionu jedinicu uvedenu u 
ovoj godini. Najveća organizaci-
ona vrijednost Zavoda je decen-
tralizacijski tip rada, model koji 
se već ušao u narativ kao zenič-
ki model, pružamo usluge u svim 
domovima zdravlja, odnosno upu-
ćenost ka pacijentima, što ostva-
rujemo zahvaljujući izuzetno do-
broj saradnji sa svim centrima za 
mentalno zdravlje po općinama“, 
kaže direktor Čustović.

Riješili problem  
nedostaka prostora

Zavod se, ističe Čustović,  
još uvijek nalazi u uzlaznoj liniji 
uspješnosti ali i da na kraju sva-
ke kalendarske godine konstatuju 
da je bolja od prethodne, misleći 
da se sljedeća u tom kapacitetu 

uspješnosti neće ponoviti. Ova 
godina je, kako kaže, s aspekta 
rješavanja poslovnog prostora, za 
Zavod bila „historijska“ jer su do 
sada posao obavljali na primarno 
tri odvojene lokacije, za koje su 
plaćali kiriju, uz rad na terenu u 
dodatnih osam domova zdravlja, 
kojima se ovom prilikom zahva-
ljuje jer su prostorije koristili bez 

naknade, a pružali su usluge i u 
KPZ. „I godina koja prolazi je 
vjerovatno najuspješnija od osni-
vanja Zavoda jer smo po prvi put 
došli do svog vlastitog poslovnog 
prostora. Zavod je kroz godine 
obezbijedio finansijska sredstva 
te smo, svakako uz podršku pre-
mijera ZDK, posebno zalaganjem 
Upravnog odbora te menadžmen-
ta ustanove, uspjeli kupiti vrlo 
atraktivan poslovni prostor u ko-
me će se moći smjestiti, u dosta 
komfornom kapacitetu, sve službe 
osim bolničkog dijela koji svakako 
mora biti naslonjen na Kantonal-
nu bolnicu Zenica. Naglašavam 
da nismo opteretili ni osnivača 
ni Zavod zdravstvenog osigura-
nja ZDK ni feningom, a novac je 
ostvaren zdravom ekonomskom 
politikom Zavoda. Ipak moram 
pomenuti onaj rezultat ili uspjeh 

koji je u sferi profesionalnog, od-
nosno u realizaciji naše misije, a 
to su: dali smo najveći doprinos 
na smanjenju prevalence ovisnosti 
u kantonu, čak za više od 200%, 
(prevalenca je 0,07, a bila je u 
prosjeku okruženje oko 0,2). Kod 
novootkrivenih pacijenata nismo 
registrovali C hepatitis, a prosjek 
zemalja okruženja je preko 20%“, 
kaže Čustović istakavši da će u 
narednoj godini kupljeni prostor 
adaptirati i prilagoditi organizaciji 
i potrebi za funkcionalnost Zavo-
da, očekujući da će već na prolje-
će dio prostora biti useljen.

Važnost preventivnih 
aktivnosti

Zavod kroz stalna istraživa-
nja pokušava biti uvremenjen u 

stanje mentalnog zdravlja u za-
jednici. Svjetska zdravstvena or-
ganizacija, kako kaže, navodi da 
je nastala epidemija mentalnog 
stresa koji je predvorje za nasta-
nak mentalnog poremećaja te da 
je mentalno zdravlje pozicioni-
rano u deset globalnih svjetskih 
problema. Sve je više takozvanih 
nesnađenih ljudi, koji razmišlja-
ju nezrelo, a slaba emocionalna 
inteligencija i nezrelo ponašanje 
često dovede do agresivnog ili 

JZU Zavod za bolesti ovisnosti 
ZDK je i ove godine raspisao kon-
kurs za pacijente Zavoda koji su sla-
li literarne i likovne radove na temu 
„Moj život bez ovisnosti“. Na adre-

su Zavoda stigao je značajan broj 
radova pacijenata, a najbolji radovi 

su predstavljeni na izložbi koja je 
održana protekle sedmice u prosto-
rijama ambulante Zavoda. „Izložba 
naših pacijenata predstavlja jedin-
stvenu priliku da se javnosti predsta-
ve kreativni izrazi i umjetničke spo-
sobnosti osoba koje su prošle kroz 
naš tretman i procese rehabilitacije 
i resocijalizacije u Zavodu. Svi ovi 
radovi na izložbi simboliziraju sna-
gu, otpornost i posvećenost naših 
pacijenata na putu ka izliječenju. 
Njihova umjetnička djela su rezul-
tat truda, ali i važan dio terapijskog 
procesa koji pomaže u suočavanju s 
izazovima i potiče njihov lični rast“, 
kaže Eldina Selimović-Džano, še-
fica Odjeljenja za rehabilitaciju i re-

socijalizaciju u Zavodu.
Učešće su, prema riječima Lejle 

Šaćirović, stručne saradnice za re-
habilitaciju i resocijalizaciju, uzeli i 
svi pacijenti koji su bili smješteni u 
terapijskim zajednicama sa kojima 

Zavod ima saradnju. „Pristiglo je 
na desetine radova, a izabrana su tri 
najbolja  koja su nagrađena poklon 
bonovima koji su donacija kompa-
nije FIS. Ovakvim aktivnostima želi-
mo im dati na značaju, osvjestiti nji-

hove kapacitete i mogućnosti, pružiti 
priliku da predstave svoje talente, da 

osvjeste da njihov život ima smisla i 
nakon izlaska iz svijeta ovisnosti ali 
i da ih nagradimo za period apsti-
nencije u kojem su trenutno“, kaže 
Šaćirović.  (I.N.)

JZU ZAVOD ZA BOLESTI OVISNOSTI ZDK

Čustović: „Zavod se, još uvijek nalazi 
u uzlaznoj liniji uspješnosti“ čak i violentnog ponašanja. U 

tom kontekstu, jedan od ciljeva 
misije Zavoda je djelovati pre-
ventivno. „Zavod je organizirao 
posebnu službu za kontinuirano 
pružanje usluga svih vidova pre-
ventivne aktivnosti. Borba protiv 
bolesti ovisnosti je kontinuum u 
Zavodu, a Mjesec borbe protiv 
bolesti ovisnosti, koji je kalen-
darski na prelazu novembra i 
decembra, je period kad se ak-
tivnosti intenziviraju i činimo ih 
socijalno ili javno vidljivijim. 
Posebno pokušavamo motivirati 
naše pacijente, dodijeliti im mje-
sto subjekta u prilagođenim pro-
jektima i programima koji budu 
uzvraćeni posebnom odgovor-
nošću, brižnošću i motivacijom 
osoba za liječenje i uključivanje 
u programe rehabilitacije i re-
socijalizacije“, kaže Čustović 
istakavši da će godišnjicu Zavo-
da ove godine skromnije obilje-
žiti. „Ova godišnjica Zavoda će 

biti nešto skromnije obilježena 
jer nam je iduća jubilarna, ali 
su svi uposlenici Zavoda dobili 
„materijalnu“ čestitku. Sve do 
sada nabrojano je bilo u narativu 
neskromnog, ali su nam činjeni-
ce i fakti takvi, zato bih se u ime 
Zavoda najsrdačnije zahvalio i 
pohvalio sve uposlenike jer oni 
su svojim angažovanjem ovakve 
pokazatelje obezbijedili da direk-
tor bude neskroman“, poručio je 
Čustović.  (Irdina Nezić)

Izložba likovnih i literarnih radova pacijenata Zavoda

Prim.mr.sci. dr. Čustović

Šaćirović

Selimović-Džano

